
cent cinquante six toises au delà du centre de la terre : et 
que le Rhosne passant ores par dessus et se ioignant auec la 
Saône on y peschoit des huittres longues de dix huict bras­
sées. Par ce moyen plusieurs eussent mieux pensé que la fin 
du monde estoit arriuee : car la confusion eust esté plus 
grande. Mais à bon escient, qui sont ces neuf ou dix acteurs 
de conte fait, qui effrayez sont depuis morts ? S'ils sont con­
tez et des principaux, comme tu l'assures, il te sera facile de 
nous en donner les noms : dy nous donc, qui sont-ils ? De 
quelle maison ? Qui sont leurs parens ? Si tu n'eusses voulu 
auoir la gloire des vieux menteurs Anyle et Melite, tu aurois 
apporté de ton dire quelque preuve. Pour nous , qui n'avons 
bougé de Lyon depuis, nous sommes assurez du contraire, 
certains que de tous ceux qui estoient présens en l'action , 
soit acteur, soit spectateur, aucun n'est mort comme ayant 
esté effrayé du foudre , ou du tonnerre. Que si la maladie po­
pulaire, qui a fait le degast qu'on sçait en ceste ville, a em­
porté deux des acteurs, tu pourras scauoir quand tu voudras, 
qne l'vn d'eux estoit desia malade trois iours auant que mon­
ter sur ce théâtre : et si pour estre morts de ce mal ils sont 
morts effrayez du foudre ou du tonnerre , dy encore que 
ceux qui en sont trespassez en Suisse et au fond des Allema-
gnes, en Italie et en plusieurs parts de la France en sont 
trespassez : dy que le ministre d'Vlins en a esté si espou-
uanté, et plusieurs du Consistoire de Lyon si griefuement 
malades , qu'à grand peine ils ont peu se relever du lict ba­
gues sauues. Dy que Guillaume la Ghana , et autres, qui en 
sont morts, et que tu sçais n'auoir guiere fréquenté les Iesuites, 
pour auoir esté de mesme religion que toy. Dy que ce foudre 
qu'ils ne virent, ny sentirent iamais , leur a de maie peur fait 
rendre les derniers aboys. Mais où auois tu l'ame^ ô Cyclope 
desnaturé, quand tu as escrit, que celuy qui contrefaisoit 
Dieu, et celuy quiioùoit le personnage de Lucifer ont esté 
emportez de maladie pour s'estre trop eschauffez ? le t'ay dit 
qu'aucun n'a contrefait Dieu, comme distinct de Iesus-Christ, 


